Depatman Konsévasyon ak Deviopman Lojman
(Housing Preservation and Development, HPD)
Vil New York, Divizyon Ranfosman Kod (Division
of Code Enforcement), responsab pou aplike
Kod Antretyen Lojman (Housing Maintenance
Code) Vil New York ak Lwa sou Lojman Miltip
(Multiple Dwelling Law) Eta New York.

Pou jwenn plis enfomasyon oswa pou aprann plis bagay
sou Konsévasyon ak Devlopman Lojman Vil New York,
tanpri ale sou sitwéb nou nan www.nyc.gov/hpd oswa
rele Sant Kontak Kliyantél 311 Vil New York nan 311
(TTY 212-504-4115).

Kisa Pwogram Ranfosman Alténatif (Alternative Enforcement
Program, AEP) Depatman Konsévasyon ak Deviopman Lojman
(Housing Preservation and Development, "HPD") ye?

AEP se yon pwogram ranfosman HPD pou bilding ki gen apatman epi ki gen
vyolasyon kod antretyen lojman. Objektif pwogram nan se pou amelyore
kondisyon lojman nan bilding. Pou fé sa, pwogram nan mande HPD pou
yo fe enspeksyon souvan pou kontwole koreksyon yo ak vyolasyon yo,
epitou yo bay Lod pou Korije si pwopriyete a pa fe anyen. Pwogram nan
pemet HPD fé reparasyon epi ranplase sistem bilding yo si li nesesé epi
si pwopriyete a pa fé sa.

Pou kisa bilding mwen nan AEP?

Bilding ou nan AEP akoz gwo kantite vyolasyon kod antretyen lojman yo
te bay nan bilding nan epitou akoz kantite lajan HPD te depanse pou fe
reparasyon depi lé pwopriyete pa t fé sa. Ou kapab ale sou sitweb HPD -
nyc.gov/hpd — pou we ki vyolasyon ki louvri pou apatman ou ak bilding ou.

Kilé yo chwazi bilding yo pou AEP?
Yo chwazi bilding yo chak 31 janvye.

Kisa sa vle di pou mwen lé yo mete bilding mwen nan AEP?

Ekip AEP ap afiche yon avi konsénan AEP nan bilding ou epi y ap fé efo
pou vizite chak apatman pou yo kapab bay eksplikasyon sou pwogram nan
epitou pou yo kapab pran enfomasyon pou kontakte lokaté yo. Ou ta dwe
espere we pwopriyeté a oswa HPD fé enspeksyon siplemanté ak reparasyon.

Kijan yon bilding jwenn dechaj nan AEP?
Anba la a se yon lis fason yon bilding kapab jwenn dechaj nan AEP:

e Pwopriyete a fe travay pou korije vyolasyon yo ak nenpot travay ki
obligatwa pou ranplase sistém nan, li anrejistre bilding nan avék HPD
epi li peye tout fre li dwe yo, tankou dwa priviléj, pou travay annijans
HPD fe yo oswa li fé yon ako avek Depatman Finans (Department of
Finance) Vil New York pou peye fre yo ak dwa priviléj yo.

HPD fe tout travay ki obligatwa a.

Tribinal ki Okipe Zafé Lojman chwazi yon administraté 7A pou pran
kontwol bilding nan pou touche peman lwaye a epi pou fé reparasyon
ki nesese yo.

e Yo retire lokaté yo nan bilding nan pandan omwen yon ane, sof pou
nenpot bilding ki gen sis (6) oswa plis apatman epi ki anba yon lod
pou deplase.

e Minisipalite Vil New York transfere bilding nan ba yon konpayi
endepandan paske pwopriyeté a pa peye taks sou pwopriyete.






Tanpri konsilte NYC HPD’s “The ABC's
of Housing” pou jwenn plis enfomasyon
sou pwoblem jeneral ki gen pou we ak
lojman, chwa éd legal yo, diskriminasyon
nan lojman, lotri lojman, pwogram ed
pou peye lwaye, 0oganizasyon, régleman
sou pri lwaye ak plis. Pou jwenn “The
ABC’'s” ale sou sitweb nyc.gov/hpd oswa
rele 311.




Ki travay ki obligatwa pou yon pwopriyeté fé yo bay dechaj pou
bilding li nan AEP?

Pwopriyete a dwe fé travay pou korije:

e Tout vyolasyon nan chofaj ak dlo cho;

Tout vyolasyon klas “C” (ki gen danje imedyat) ki asosye ak imidite;

Yon minimdm 80% vyolasyon klas “B” (danjere) ki asosye ak imidite;

Yon minimom 80% vyolasyon ki asosye ak bét nuizib; epi

Yon minimom 80% tout vyolasyon klas “B” (danjere ak vyolasyon

klas "C” (danjere imedyatman); answit,

e Siyo bay yon Lod AEP pou Korije epi si Lod la egzije ranplasman
sistém nan, tankou ranplasman yon twati oswa enstalasyon chofaj,
pwopriyeté a dwe fé ranplasman ki obligatwa yo nan sistém nan.

Kounye yo mete bilding kote mwen abite a nan AEP, éske mwen
ta dwe toujou rele 311 pou rapote kondisyon antretyen lojman?

Ou ta dwe rapote pwoblem antretyen lojman anvan ba pwopriyeté a, epi si
li pa fé reparasyon ki nesesé yo, ou ta dwe rele 311 pou rapote pwoblém
nan. Anplwaye 311 yo ap voye plent lan ba AEP. Lokaté yo kapab toujou
tcheke sitiyasyon nimewo plent yo sou sitwéb HPD. (nyc.gov/hpd)

Eske mwen kapab jwenn kontak pwopriyeteé a?

Nan Vil New York, lokaté yo dwe kite pwopriyete yo antre nan apatman
yo pou yo kapab fe reparasyon ak/oswa enspeksyon depi pwopriyete
a fe demann pou antre nan apatman an nan yon moman ki rezonab
ak nan yon mannye ki rezonab.

Kisa k ap pase si pwopriyeteé a pa konfome li avék Lod AEP pou Korije?

AEP ka anboche yon antreprené pou fé reparasyon yo epitou y ap voye
bodwo ba pwopriyeté a pou depans yo. AEP ka fé aksyon legal tou kont
pwopriyeté a nan tribinal ki okipe zafé lojman.

Kijan y ap fé mwen konnen antreprené AEP ap fé travay reparasyon?

AEP ap afiche yon avi nan bilding nan konsénan travay ranplasman
sistéem antreprene HPD ap fe, ak dat yo estime pou travay la komanse.
Si yo bezwen antre nan apatman ou pou fé nenpot reparasyon, AEP
ap kontakte ou pou deside ki dat ak kilé k ap nesesé pou yo antre
nan apatman ou.

Eske m ap gen pou kite apatman mwen pou yo ka fé travay la?

Anjeneral non, men gen kek eksepsyon. AEP ap eseye fé tout travay
avek lokaté yo ki nan bilding nan.



Eske AEP ap kontwole travay la?

Wi. AEP ap kontwole antreprené pwopriyeté a ak antreprené HPD yo.

Eske y ap fé mwen konnen si bilding nan jwenn dechaj nan
pwogram AEP?

Wi. Y ap afiche yon avi dechaj nan bilding nan.

Kisa mwen ta dwe fé si pwopriyeté a pa fé reparasyon ki nesesé yo?

Si ou gen enkyetid pou travay y ap fé san peémi Depatman Konstriksyon
(Department of Buildings), oswa pou two pousye ki genyen, rele 311. Plent yo
prale nan DOHMH si ou gen timoun ki poko gen laj 6 zan. Si ou gen enkyetid
pou kalite reparasyon yo, f& AEP konnen sa.

Le y ap korije vyolasyon yo, eéske lalwa egzije pou pwopriyete
a itilize pratik travay espesyal?

Wi. Pou seten kalite reparasyon, pwopriyeté yo dwe itilize bon jan
pratik travay. Pratik travay sa yo ka gen ladan pwoteksyon moun Ki
nan apatman an, rediksyon pousyé ak debri net, ak metod netwayaj
espesyalize. Pou jwenn plis enfomasyon sou pratik travay pou korije
pwoblém penti abaz plon, bét nuizib ak imidite, ale sou sitweb
Depatman Sante ak Sante Mantal (Department of Health and Mental
Hygiene). (http://www.nyc.gov/html/doh/html/home/home.shtml)

Kisa mwen kapab fé pou ede elimine bét nuizib nan apatman
mwen?

Gen kék etap senp yon lokaté kapab swiv pou redui bét nuizib nan
apatman an:
° Diminye fatra
Lave sifas di yo
Netwaye ti aparey menaje yo
Fé manje ou reziste kont bét nuizib
Kontwole fatra ou
Mete manje ou lwen lannwit

Ekip AEP ap ba ou yon kopi tiliv ki rele "Fason pou Kontwole Béet Nuizib
san Pwoblem".

Kijan pou mwen konnen kimoun ki posede bilding kote mwen
abite a?

Ou kapab tcheke sitweb HPD (nyc.gov/hpd) pou jwenn enfomasyon sou
plent, vyolasyon, konfli, akizasyon ERP ki louvri yo, ak enfomasyon sou
anrejistreman pwopriyete bilding nan.

Kimoun mwen ta dwe kontakte pou nenpot kesyon sou AEP?

Lokaté yo ta dwe kontakte kowodonaté kominote ki afekte nan bilding
yo. Pou fé sa, yo ka rele biwo AEP nan nimewo (212) 863-8262.



Yon moun te vini nan apatman mwen epi li te ofri mwen lajan
pou mwen kite apatman an. Kisa mwen ta dwe fé?

Anvan ou aksepte nenpot lajan oswa anvan ou siyen nenpot ako, ou
ta dwe pale avek yon avoka (pou we si ou kalifye pou éd legal, rele
Legal Aid Society nan nimewo (212) 577-3300 ak Legal Services NYC
nan nimewo (646) 442-3600).

Kisa mwen ta dwe fé si pwopriyeté mwen ap fé asélman kont mwen?

Li ilegal pou yon pwopriyete fé asélman kont yon lokate. Kék egzanp
aseélman se sispansyon sevis yo souvan ak kraponay fizik oswa sikolojik.

Nan bilding ki gen apatman ki gen pri lwaye kontwole oswa apatman
ki gen pri lwaye estabilize, lokate ki kwe pwopriyeteé bilding yo ap fe
aselman kont yo ta dwe kontakte Depatman Lojman ak Renouvélman
Kominote (Homes and Community Renewal, HCR) Eta New York
(nysdhcr.gov/Rent/tenantresources.htm oswa yo ta dwe rele nimewo
(718) 739-6400). HCR ranfose Ilwa sou lojman konsenan apatman ki
gen pri apatman kontwole.

Lokaté yo ka gen yon rezon pou fé aksyon legal pou asélman kont
pwopriyeté nan Tribinal ki Okipe Zafé Lojman. Lokate yo ta dwe konsilte
yon avoka anvan yo fé nenpot pwose. Lokaté ki pa gen mwayen pou
pran reprezantasyon legal ka kalifye pou éd legal ki gratis oswa ki pa
ché nan Legal Aid Society. Konseye Lojman San Patipri HPD kapab bay
lokaté yo enfomasyon sou resous yo. Rele 311 pou jwenn enfomasyon.

Depatman Konsévasyon ak Deviopman Lojman Vil New York

Alternative Enforcement Program
100 Gold Street (5th Floor)
New York, NY 10038
(212) 863-8262

TILIV SA A GEN KESYON MOUN POZE SOUVAN KONSENAN
PWOGRAM RANFOSMAN ALTENATIF EPI LI PA POU BAY
ENFOMASYON JENERAL SELMAN. TOUT ENFOMASYON KI NAN
TILIV LA SE ENFOMASYON JENERAL YO YE EPI YO LA POU PALE
SOU SIKONSTANS NENPOT MOUN OSWA ENSTITISYON PATIKILYE.
TILIV SA APA BAY YON DEKLARASYON KONPLE OSWA FINAL SOU
TOUT DEVWA AK RESPONSABLITE PWOPRIYETE YO ANBA LALWA.



